
ᐃᓕᓴᖅᓯᕕᒃ ᐃᓄᓐᓄᒃ ᑎᒥᖁᑎᒋᔭᐅᔪᖅ ᑐᕌᒐᖃᖅᓱᑎᒃ ᓴᙱᓕᖅᐹᓪᓕᑎᑦᓯᕐᓂᓂᒥᒃ ᐱᕈᖅᐸᓪᓕᐊᑎᑦᓯᓂᕐᒥᓪᓗ ᓄᓇᓕᑦᑎᓐᓂ ᓯᕗᓂᑦᓴᒥ. ᐃᖏᕐᕋᑎᑦᓯᕙᑦᑐᒍ 
ᐅᖓᑕᐅᑦᓯᔭᐅᓯᒪᙱᑦᑐᓂᒃ ᖃᓄᐃᑦᑐᑐᐃᓐᓇᕐᓂᓪᓗ ᐃᓕᓐᓂᐊᕋᑦᓴᓂᒃ ᐊᑕᐅᓯᐅᓕᖅᑲᖓᔪᒥᒃ ᑲᔪᓯᓂᖃᖅᓱᑎᒃ − ᖃᓄᐃᙱᓯᐊᒃᑲᓐᓂᑎᑦᓯᓂᖅ ᓇᒻᒥᓂᕐᓗ ᐱᔪᓐᓇᕐᓂᖏᓐᓂᒃ 
ᐃᓄᐃᑦ ᓄᓇᕗᓕᒫᒥ. ᐊᑦᓱᕉᑎᖃᓪᓚᕆᑦᑐᒍᑦ ᐱᐅᓂᖅᐸᐅᒐᓱᐊᖅᓱᑕ ᐃᖅᑲᓇᐃᔭᕐᕕᐅᔪᓂ ᐅᑭᐅᖅᑕᖅᑐᒥ. ᒪᓂᒪᑎᑦᓯᕙᑦᑐᒍᑦ ᐃᖅᑲᓇᐃᔭᖅᑎᓄᑦ ᐱᕈᖅᐸᓪᓕᐊᒍᓐᓇᖅᑎᑦᓱᒋᑦ 
ᓴᖅᑮᓗᑎᓪᓗ ᐊᑦᑕᓇᖏᑦᑐᒥᒃ ᐃᖅᑲᓇᐃᔭᕐᕕᒻᒥᒃ ᐱᐅᔪᒻᒪᕆᐊᓗᓐᓂᓪᓗ ᐱᕚᓪᓕᕈᑎᑦᓴᖃᖅᓱᑎᒃ, ᓴᓂᕐᕚᕆᒍᓐᓇᖅᓱᑎᒃ ᓄᐊᑉᐸᓪᓕᐊᔪᓂᒃ ᐊᒻᒪᓗ ᕿᑲᕐᕕᖏᑦ ᓇᐅᒃᑯᑐᐃᓐᓇᖅ 
ᐋᖅᑭᑦᓯᒪᒍᓐᓇᖅᓱᑎᒃ, ᐊᓯᖏᓐᓂᓪᓗ ᕿᑲᕐᓇᖃᖅᓱᓂ ᐊᑭᓕᖅᑐᖅᑕᐅᓯᓐᓈᑦ. ᐊᖏᓪᓕᒋᐊᕋᓱᐊᕋᑦᑕ ᕿᓂᖅᑐᒍᑦ ᐃᓄᓐᓂᒃ ᐱᓕᕆᖃᑕᐅᒍᒪᔪᓂᒃ ᐃᑉᐱᒍᓱᑦᓯᐊᖅᑐᓂᒃ ᓄᓇᓕᓐᓂᒃ.  
 

ᐃᓕᓴᖅᓯᕕᒃ ᑲᑐᔾᔨᖃᑎᒌᑦ 
ᐃᖅᑲᓇᐃᔮᖅ ᒪᑐᐃᖓᔪᖅ 

 
ᑖᓐᓇ ᐃᖅᑲᓇᐃᔮᖅ ᐱᓕᕆᔨᐅᓪᓗᐊᑕᓲᖅ ᐃᓄᒃᑎᑐᑦ ᑐᓵᔨᓂᑦ/ᑐᑭᒧᐊᖅᑎᑦᑎᔨᓂᑦ ᐃᖅᑲᓇᐃᔭᖅᑐᓂᑦ ᐃᓕᓴᖅᓯᕕᒃ ᑲᑐᔾᔨᖃᑎᒌᖏᓄᑦ, ᐊᑐᐃᓐᓇᕈᐃᕙᑦᑐᓂᒃ ᐱᓕᕆᔨᓪᓚᑦᑖᑦ 
ᐃᓄᒃᑎᑐᑦ ᑐᓴᔨᒃᑰᕆᐊᓕᓐᓂᑦ ᐊᒻᒪᓗ ᑐᑭᒧᐊᖅᑎᑦᑎᒋᐊᓕᓐᓂᑦ. ᐱᖅᑯᓯᑐᖃᖅ ᐊᒻᒪᓗ ᐃᑦᑕᕐᓂᓴᓕᕆᓂᖅ ᓴᖅᑭᑕᐅᓂᑰᔪᖅ ᐊᓯᐅᔾᔭᐃᖅᓯᓇᓱᑦᑐᓂᒃ ᐊᒻᒪᓗ ᐱᔪᒥᓴᐃᓪᓗᓂᒃ ᓄᓇᕗᑦ 
ᐱᖅᑯᓯᑐᖃᕆᔭᖏᓂᑦ, ᐃᑦᑕᕐᓂᓴᖁᑎᒋᔭᖏᓂᑦ, ᐊᒻᒪᓗ ᐅᖃᐅᓯᕆᔭᖏᓂᑦ. ᓄᓇᓕᓐᓂ ᑲᑐᔾᔨᖃᑎᒌᖑᓪᓗᓂᒃ ᑲᖏᖅᑐᒑᐱᒻᒥ, ᓂᕆᐅᓐᓂᖅᑕᖃᑦᑎᐊᖅᐳᖅ ᐃᑲᔪᖅᓰᒋᐊᕐᓂᕐᒥᒃ 
ᑖᒃᓱᒥᖓ ᐊᒻᒪᓗ ᐊᑐᕈᒪᔭᐅᔪᓂᑦ ᐊᑐᕆᐊᓕᖅᑐᓂᑦ ᑐᕌᒐᕆᔭᐅᔪᓂᑦ. ᐃᖅᑲᓇᐃᔭᕋᔭᖅᑐᖅ ᓂᕆᐅᒋᔭᐅᕗᖅ ᐅᔾᔨᖅᓱᐃᑦᑎᐊᕈᓐᓇᕐᓗᓂᒃ ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ 
ᐱᖅᑯᓯᑐᖃᖓᓂᒃ ᐱᖃᓯᐅᔾᔨᔪᓂᑦ ᐃᓄᐃᑦ ᐃᓕᖅᑯᓯᓪᓚᑦᑖᒥᒍᑦ ᐅᒃᐱᕆᔮᖏᓂᑦ ᐊᒻᒪᓗ ᖃᐅᔨᒪᔭᑐᖃᖏᑦ ᐊᖑᑕᐅᒍᓂᒃ/ᐊᕐᓇᐅᒍᓂᒃ ᐃᖅᑲᓇᐃᔮᕆᔪᓐᓇᑦᑎᐊᕐᓗᓂᐅᒃ ᐊᒻᒪᓗ 
ᐊᑐᐃᓐᓇᐅᔪᓐᓇᑦᑎᐊᕐᓗᓂᒃ ᐱᔨᑦᑎᕋᐃᓂᕐᓂᑦ.  
 
ᐃᖅᑲᓇᐃᔮᒥᒃ ᐱᓕᕆᐊᕆᔭᕆᐊᓕᖏᑦ: 
ᑐᑭᒧᐊᖅᑎᑦᑎᔨ ᐊᑐᐃᓐᓇᕈᐃᓲᖅ ᖃᓪᓗᓈᑎᑐᑦ ᐃᓄᒃᑎᑑᓕᖅᑎᓯᒪᔪᓂᑦ, ᐅᕙᓘᓐᓃᑦ ᐃᓄᒃᑎᑐᑦ ᖃᓪᓗᓈᑎᑐᓕᖅᑎᓯᒪᔪᓂᑦ, ᑎᑎᕋᖅᓯᒪᓂᖏᓂᑦ ᓇᑭᓐᖔᖅᓯᒪᕈᓘᔭᖅᑐᓂᑦ 
ᐱᓕᕆᕕᓂᑦ, ᑐᕌᖅᑐᓂᑦ ᐃᓕᓴᖅᓯᕕᒃ ᑲᑐᔾᔨᖃᑎᒌᖓᑕᑉ ᑲᑎᒪᔨᖏᓄᑦ ᐊᒻᒪᓗ ᐊᐅᓚᓂᕆᔭᖓᓄᑦ, ᐊᒻᒪᓗ ᓇᐅᔮᕌᓗᐃᑦ ᑐᔪᕐᒥᕕᒃ; ᐊᒻᒪᓗ ᐃᑲᔪᖃᑦᑕᕐᒥᓗᓂᒃ 
ᐅᖃᖅᐸᓪᓕᐊᑲᐅᑎᒋᓗᓂᒃ ᑐᓴᔨᐅᓂᕐᒥᒃ ᐅᕙᓘᓐᓃᑦ ᑐᓴᐅᔨᐅᕙᓪᓗᓂᒃ ᐃᓕᓐᓂᐊᖅᑎᑦᑎᔪᖃᓕᕌᖓᒥᒃ, ᖃᓄᐃᓕᐅᖅᑎᑦᑎᔪᖃᓕᕌᖓᒥᒃ, ᑲᑎᒪᔪᖃᓕᕌᖓᒥᒃ ᑕᐃᒫᖑᖁᔭᐅᒍᓂᒃ. 

 
 ᐊᑐᐃᓐᓇᕈᐃᕙᓪᓗᓂᒃ ᐃᓄᒃᑎᑐᑦ ᖃᓪᓗᓈᑎᑐᓕᕆᐊᓕᓐᓂᑦ ᐊᒻᒪᓗ ᖃᓪᓗᓈᑎᑐᑦ ᐃᓄᒃᑎᑑᓕᕆᐊᓕᓐᓂᑦ ᐊᒻᒪᓗ ᐅᖃᖅᐸᓪᓕᐊᑲᐅᑎᒋᓗᓂᒃ ᑐᓴᔨᐅᓂᕐᒥᒃ 

ᐅᕙᓘᓐᓃᑦ ᑐᓴᔨᐅᓂᕐᒧᒃ ᐱᔨᑦᑎᕋᕆᐊᓕᓐᓂᑦ. 
 ᐃᖅᑲᓇᐃᔭᖃᑎᖃᖅᐸᓪᓗᓂᒃ ᐸᐃᑉᐹᖑᔪᓂᑦ ᓇᑭᓐᖔᖅᓯᒪᕈᓘᔭᖅᑐᓂᑦ, ᐱᖃᓯᐅᑎᓗᒋᑦ ᐊᑐᐊᒑᑦ, ᑎᑎᕋᖅᓯᒪᓃᑦ ᐊᒻᒪᓗ ᐅᖃᐅᓯᕆᔭᐅᔪᑦ ᐱᖃᓯᐅᔾᔨᔪᑦ ᐃᓱᒪᑎᒍᑦ 

ᑎᒥᑦᑎᒎᕐᓂᕐᓂᑦ, ᑮᓐᓇᐅᔭᑎᒍᓪᓗ ᐸᐃᑉᐹᓕᕆᔾᔪᑏᑦ ᑎᑎᕋᖅᓯᒪᓂᕆᔭᖏᓂᑦ ᑐᑭᒧᐊᕆᑦᑎᐊᕈᓐᓇᕐᓗᓂᒃ. 
 ᑕᒻᒪᖅᓯᒪᔪᖃᖏᒃᑲᓗᐊᕐᒪᖔᖅ ᖃᐅᔨᓴᖅᐸᓪᓗᓂᒋᑦ ᐊᒻᒪᓗ ᐊᖅᑭᒃᓱᑦᑎᐊᕆᐊᓖᑦ ᑎᑎᕋᖅᓯᒪᓂᖏᓐᓅᖅᑐᑦ ᐸᐃᑉᐹᑎᒎᕆᐊᓖᑦ ᐅᔾᔨᕈᓲᑎᒋᑦᑎᐊᕆᐊᕐᓗᓂᒋᓗᒃ 

ᑎᑎᕋᑦᑎᐊᖅᓯᒪᒐᓗᐊᕐᒪᖔᑕ. 
 

ᐃᖅᑲᓇᐃᔮᑉ ᐱᓕᕆᔾᔪᑎᒋᔪᓐᓇᕆᐊᓕᖏᑦ: 
 ᐅᖃᓪᓚᒍᓐᓇᑦᑎᐊᕐᓗᓂᒃ ᐊᒻᒪᓗ ᑎᑎᕋᕈᓐᓇᑦᑎᐊᕐᓗᓂᒃ ᐃᓄᒃᑎᑐᑦ ᖃᓪᓗᓈᑎᑐᓪᓗ. 
 ᖁᕙᓯᓐᓂᓕᒃ 12 ᐃᓕᓐᓂᐊᕐᕕᖕᒥᒃ ᐃᓱᓕᑦᑎᓂᑰᓗᓂᒃ ᐅᕙᓘᓐᓃᑦ ᐊᔾᔨᑲᓴᖏᓐᓂᑦ ᐃᖅᑲᓇᐃᔭᖃᑦᑕᕐᓂᑰᓗᓂᒃ ᐱᓕᕆᓂᑯᖏᑦ. 
 ᑐᓴᐅᒪᖃᑦᑕᐅᑎᑦᑎᐊᕐᓂᕐᒥᒃ ᐊᒻᒪᓗ ᐱᓕᕆᑦᑎᐊᕆᐊᕈᓐᓇᕐᓂᕐᒥᒃ ᓴᖅᑭᔮᖅᑎᑦᑎᒋᐊᕈᓐᓇᕐᓗᓂᒃ. 
 ᐱᓕᕆᔪᓐᓇᕐᓗᓂᒃ ᑐᑭᒧᐊᖅᑎᒋᐊᓕᓐᓂᑦ ᐊᒻᒪᓗ ᑐᓵᔨᒃᑰᕆᐊᓕᓐᓂᑦ ᑕᒻᒪᖅᑕᖅᑕᐃᓕᒪᓗᓂᒃ, ᓇᓗᓇᐃᕆᔪᓐᓇᑦᑎᐊᕐᓗᓂᓗᒃ ᓇᓗᓇᐃᕆᐊᓕᓐᓂᑦ. 

 
ᑐᑭᓯᒋᐊᕐᕕᒃᓴᒃᑲᓐᓃᑦ ᐃᖅᑲᓇᐃᔮᒨᖓᔪᑦ ᐱᓕᕆᔾᔪᑎᒋᔪᓐᓇᕆᐊᓕᖏᑦ ᐊᒻᒪᓗ ᐱᓕᕆᐊᕆᔭᕆᐊᓕᖏᑦ ᐊᑐᐃᓐᓇᐅᕗᑦ ᐃᖅᑲᓇᐃᔮᑉ ᓇᓗᓇᐃᔭᖅᓯᒪᕕᖓᓂᒃ. 
 
 
ᑎᑎᕋᕐᕕᒻᒦᒃᐸᓪᓗᓂᒃ, ᑐᓵᔨ/ᑐᑭᒧᐊᖅᑎᑦᑎᔨ ᐃᖅᑲᓇᐃᔭᖃᑦᑕᕋᔭᖅᑐᖅ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᒍᑦ, ᓇᒡᒐᔾᔭᐅᒥᒃ ᐅᓪᓗᑐᐃᓐᓇᕐᒧᒃ 8:30ᒥᑦ ᐅᓪᓛᒃᑯ 5:00ᒧᑦ ᐅᓐᓄᓴᒧ. 
ᑕᐃᒫᖑᒐᓗᐊᖅᑎᓪᓗᒍᒃ ᐊᖑᑕᐅᔪᖅ/ᐊᕐᓇᐅᔪᖅ ᐃᖅᑲᓇᐃᔭᒃᑲᓐᓂᖁᔭᐅᖃᑦᑕᕋᔭᖅᑐᖅ ᐃᑲᕐᕋᒥᒍᑦ ᐅᖓᑖᒍᕐᖓᔪᓂᑦ, ᐊᒻᒪᓗ ᖃᖓᑐᐃᓐᓇᒃᑯᑦ ᐃᑲᕐᕋᐅᔪᑎᒍᑦ. 
 
ᓂᕈᐊᖅᑕᐅᔪᖅ ᐃᖅᑲᓇᐃᔮᖅᑖᖅᑐᖅ ᓄᓇᖃᕈᓐᓇᕆᐊᓕᒃ ᐊᒻᒪᓗ ᐃᖅᑲᓇᐃᔭᕐᓗᓂᒃ ᑲᖏᖅᑐᒑᐱᒻᒥ, ᐃᒡᓗᒃᓴᖃᖅᑎᑕᐅᖏᑦᑐᖅ. 
 
ᑖᓐᓇ ᐅᓪᓗᓕᒫᖅᑖᖅᑐᖅ ᐃᖅᑲᓇᐃᔮᖅ ᐊᕐᕌᒍᓕᒫᒧᖓᔪᒥᒃ ᑮᓐᓇᐅᔾᔭᒃᓵᒃᓴᓕᒃ ᐊᒻᒪᓗ ᐱᓇᓱᒍᓐᓇᕋᔭᖅᑐᖅ ᐱᕚᓪᓕᕈᑎᓂᑦ ᐊᒻᒪᓗ ᐱᓕᕆᖃᑎᒌᑦᑐᓄᑦ ᓄᖅᑲᖓᐅᔾᔪᓯᐊᒃᓴᓄᑦ 
ᐸᕐᓈᓄᑦ (GRSP). 
 
ᐃᖅᑲᓇᐃᔮᕆᖃᑦᑕᖅᓯᒪᔭᕕᒃ ᓇᓗᓇᐃᔭᖅᓯᒪᔭᖏᑦ ᑐᓂᒍᒃ ᐊᒻᒪᓗ ᐱᖃᓯᐅᔾᔨᒍᒪᒍᕕᒃ ᑎᑎᖅᑲᐅᑉ ᓯᕗᓪᓕᖅᐹᖅᓯᐅᑎᖓᓂᒃ ᐱᖃᓯᐅᔾᔨᒍᓐᓇᕐᒃᐳᑎᒃ ᔅᑎᕙᓂ ᑎᒍᓪᓚᒐᖅ ᑲᐅᑐᖅ 
ᐅᕙᓘᓐᓃᑦ ᖃᕋᓵᐅᔭᒃᑯᑦ ᓇᒃᓯᐅᑎᓗᒍᒃ ᐅᕙᖓ HR@ilisaqsivik.ca 
 
ᑎᑎᖅᑲᐅᑉ ᓯᕗᓪᓕᖅᐹᖅᓯᐅᑎᖓ ᓇᓗᓇᐃᖅᓯᓯᒪᒋᐊᓕᒃ ᐱᔾᔪᑎᖏᓂᑦ ᓱᒻᒪᐅᔪᖅ ᐱᓕᕆᔾᔪᓐᓇᐅᑎᒋᔭᑎᑦ ᐊᑐᖅᑐᒋᑦ ᐃᖅᑲᓇᐃᔭᕈᓐᓇᖅᑐᕆᓗᑎᒃ ᑖᒃᓱᒧᖓ ᐃᖅᑲᓇᐃᔮᒃᓴᐅᔪᒧᒃ. 
ᐃᖅᑲᓇᐃᔮᕆᖃᑦᑕᖅᓯᒪᔭᑎᑦ ᐊᒻᒪᓗ ᑎᑎᖅᑲᐅᑉ ᓯᕗᓪᓕᖅᐹᖅᓯᐅᑎᖓ ᑎᑎᕋᖅᓯᒪᔪᓐᓇᖅᐳᖅ ᐃᓄᒃᑎᑐᑦ ᖃᓪᓗᓈᑎᑐᓪᓘᓐᓃᑦ. 

